Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, “Hezkuntza Berezirako Baliabideen Nafarroako Zentroarentzako zuzkidura” aurrekontu-partidaren jarduketei eta kostu ekonomikoari buruzkoa. Galdera 2018ko urtarrilaren 12ko 4. Nafarroako Parlamentuko Aldizkari Ofizialean argitaratu zen.

ERANTZUNA
Unión del Pueblo Navarro talde parlamentarioari atxikitako foru parlamentari Alberto Catalán Higueras jaunak 9-18/PES-00001 idatzizko galdera aurkeztu du. Hauxe da Nafarroako Hezkuntzako kontseilariaren informazioa:
NHBBZ Nafarroako ikastetxe publiko guztietan, publikoetan zein itunduetan, arreta espezializatua eskaintzen duen baliabideen zentro bat da. Normalizazioaren eta inklusioaren hezkuntza-printzipioekin koherentziaz jokatuz, esku-hartze espezializatu bat egiten du elkarren osagarritasunaren eta subsidiariotasunaren printzipioen arabera, hura sortu zuen 76/1993 Foru Dekretuak jaso zuen bezala. Gerta daiteke NHBBZk ikastetxeetan egiten dituen esku-hartze horiek eskatzea ikastetxe horiei material teknikoak ematea, eta halakoen prezioa, batzuetan garestia izan daiteke. NHBBZ da material horiek eskuratzea eta haiek kudeatzea eta zuzen erabiltzea bere gain hartzen dituena.
NHBBZk, aldi berean, hezkuntza gaien liburutegi bat badu, proba psikoteknikoak ikastetxe guztietan barna hedatutako orientazio-sareari mailegatzeko zerbitzu batekin. Hartara, Nafarroako ikastetxeetako orientatzaileek hartara jo dezakete beren lana egiteko behar diren proba psikoteknikoak maileguan hartu ahal izateko.
Galdera honen xede den aurrekontu-partida erabiliko da proba psikoteknikoak eta bestelako material teknikoak eskuratzeko, NHBBZk egiten duen kudeaketaren bitartez, haiek ikastetxe guztietara eta Nafarroako hezkuntza erkidegoaren gainerakora hedatutako Orientazio Sarearen zerbitzura irits daitezen, bereziki, hezkuntza premiak dituzten ikasleengana.

